
GOUVÈNÈ CUOMO ANONSE PWOJÈ ASFALTAJ $13.9 MILYON POU LONG 

ISLAND 
 

Plis pase 16 kilomèt pou re-asfalte; Travay lannwit ap diminye enpak  
 
 
Gouvènè Andrew M. Cuomo jodia te anonse ke travay la fikse pou kòmanse sou yon 
pwojè re-asfaltaj $13.9 milyon nan 16.2 kilomèt nan Wout Eta 106, 231 ak 25A nan vil 
North Hempstead, Oyster Bay, Smithtown, Riverhead ak Babylon. Travay la fè pati de 
yon pwojè re-asfaltaj $75 milyon ki te akselere pou repare dega konsiderab ki te koze 
pa gwo nèj ane pase a. 
 
“Avèk yon lòt ivè kap apwoche, li esansyèlman enpòtan ke wout nou yo nan pi bon 
kondisyon posib e yo ka anmezi pou reziste a sa lanati gen an rezèv,” Gouvènè 
Cuomo te deklare. “Avèk pwojè sa yo, nap ranfòse rezo transpòtasyon enpòtan Long 
Island epi fè wout nou yo vin pi ansekirite pou tout otomobilis yo.”  
 
Y ap asfalte Seksyon wout ki annaprè yo: 

>>State Route 25A ant Glen Cove Road ak State Route 106 nan Nò 
Hempstead; ant Edgewood Avenue ak Moriches Road nan Smithtown; epi ant 
Wading River Manor Road pou rive a State Route 25 nan Riverhead (9.8 kilomèt) 
>>State Route 106 ant State Routes106/107 divize e State Route 25A nan Nò 
Hempstead, ansanm avèk repare lokasyon endividyèl yo nan nò State Route 
25A pou rive nan fen an (3.5 kilomèt)  
>>State Route 231 ant  Macniece Place ak Talisman Drive nan Babylon (.5 
kilomèt) 

 
Komisyonè Depatman Transpòtasyon Eta New York Matthew J. Driscoll te 
deklare, “Tan ivè– nèj, glas, lapli glase kreye ravaj sou wout nou yo e li enpòtan ke nou 
fè travay remaniman anvan sezon fredi a retounen.   Lè nou kenbe avèk inisyativ 
Drivers First Gouvènè Cuomo a nap diminye enpak konstriksyon sa a pral genyen sou 
kominote a lè yo fè pifò travay la pandan lè lannwit.” 
 
Pwojè a gen ladan retire premye nivo asfalt la epi ranplase l avèk nouvo asfalt. Siyal 
trafik yo ap ranplase avèk nouvo asfalt ki make, enki nouvo liy make pou bisiklèt e yap 
enstale pasaj ki pi vizib pou pyeton. Pwojè sa gen ladan tou netwaye ak repare estrikti 

drenaj yo pou amelyore ekoulman dlo sou wout la. 
 
Pou diminye enpak konstriksyon an sou otomobilis yo, pyeton, rezidan ak biznis yo, 
majorite travay la ap fèt nan pi pitit seksyon sou wout la pandan lè gwo sikilasyon, 
lannwit ant 10 p.m. ak 6 a.m. lendi jiska vandredi.  
 
Pandanke travay re-asfaltaj la ap fèt lannwit, kèk travay tankou netwaye pwi yo ap fèt 
pandan lè gwo sikilasyon lajounen ant 10 a.m. ak 3 p.m. kote li posib, trafik la ap chanje 
pou akomode travay asfaltaj e yon liy trafik  ap rete ouvè nan chak direksyon. Kote wout 
la twò kwense pou akomode de liy, yap itilize yon lòt modèl sikilasyon a sans inik. Yo ka 
fèmen tout liy yo pou yon titan tou kout pou akomode pozisyonman ekipman 
konstriksyon.  
 
Lidè Majorite Sena John Flanagan te deklare, “Pwojè asfalt enpòtan sa yo ap ede 
rann li pi konvenyan ak pi ansekirite pou rezidan yo vwayaje toupatou nan rejyon nou 
an pandan lap ede reyabilite wout nou yo pou ivè kap vini an.  Lè nou itilize fon eta pou 
prepare wout nou yo pou tanperati move tan, pwojè sa yo ap benefisye chofè yo kounye 
a, nan pwochen mwa yo ak nan prentan. Amelyorasyon sa yo ap fè vwayaj vin pi 
agreyab pou rezidan ansanm avèk vizitè yo.” 
 
Senatè Carl L. Marcellino te deklare, “Soti nan yon ivè ki te patikilyèman sevè ak yon 
nouvo ivè kap apwoche rapidman li enperatif ke nou re-asfalte wout nou yo kidonk nou 
ka kondwi ansekirite.  Li egalman enperativ ke pwojè sa yo pa mete difikilte initil sou 
pasaje yo, pwojè sa montre alafwa bezwen, pou wout nou yo re-asfalte ak pou asire 
mwens deranjaman pou otomobilis yo.” 
 
Senatè Jack M. Martins te deklare, “Tanperati glase ak tan ivè ka koze anpil twou, 
gwo twou nan tè a, ak fant ke wout nòmal yo kòmanse sanble a sifas linè  Antreprenan 
pwojè amelyorasyon enpòtan sa ap fè wout nou yo vin pi ansekirite, pi solid, ak pi 
anmezi pou reziste move tan ivè a.” 
 
Manm Asanble Anthony Palumbo te deklare, “Mwen kontan anpil dèske mwen wè 
yap fè pwojè wout sa yo nan distri mwen an.   Nou te toujou mete anfaz sou pwojè sa 
yo ak efò konstan pou kenbe yo ansekirite pou rezidan nou yo.  Pwojè sa espesyalman 
itil nan limyè move ivè nou te andire ane pase epi bay minisipalite lokal yo yon bèl 
demaraj pou preparasyon ivè sa.” 
 
Manm Asanble Joseph S. Saladino te deklare, “Mwen kontan anpil paske pwojè 
enpòtan sa yo pral kòmanse byento.  Amelyorasyon kapital nan wout nou yo ap 
ogmante sekirite sou wout nou yo, pote travay epi ede nan chanje ekonomi long Island. 
Kòlèg mwen yo ansanm avè m tap travay kontinyèlman pou kenbe pwojè sa yo 
alavangad e nou kontan pou nou travay avèk Gouvènè Cuomo pou wè yo vini nan 
reyalite.   Lè nou te pouse pou sèvis re-asfaltaj nan Sunrise Highway, travay la te fèt.  
Kounye a pwojè sa yo sou wout tankou Wout 231 ak Wout 106 esansyèl pou kenbe 
avèk enfrastrikti nou an. Se sa ki sèvi bezwen rezidan Long Island yo.” 

Manm Asanble Chad Lupinacci te deklare, “Mwen kontan pou m aprann ke  Gouvènè 
Cuomo te pwopoze yon pwojè ki pral akòde $13.9 milyon pou re-asfalte konte Nassau 
ak Suffolk. Pandan twò lontan yo te neglije wout yo nan Long Island e sa se yon premye 
gwo etap pou repare enfrastrikti wout yo nan eta nou an.” 
 
Manm Asanble Charles Lavine te deklare, “Gouvènè Cuomo merite felisitasyon 
paske li te lite pou amelyore kalite wout nou yo, kidonk amelyore sekirite pou tout 
rezidan Long Island yo. Pandanke travay sa ki esansyèlman enpòtan ap fini, nou tout 
ap bezwen pasyans epi pran prekosyon lè nap vwayaje nan zòn travay yo Pwojè a ki 
otman enpòtan ke Gouvènè a te òdone ap restore wout nou yo epi ranfòse kominote 
nou yo pou ane kap vini yo.” 
 
Manm Asanble Michael Montesano te deklare, “Mwen kontan anpil paske Depatman 
Transpòtasyon Eta te rekonèt bezwen dezespere pou reparasyon wout nou yo ki 
delabre nan kominote nou yo, espesyalman kòm nou pipre yon potansyèl move tan ivè. 
Nan fason pou ogmante sekirite chak jou pou vwayajè ak vizitè yo, li enpòtan pou nou 
fè tout amelyorasyon ki nesesè yo pou restore wout sa yo ki frekante anpil.”  
 
Egzekitif Konte Suffolk Steve Belone te deklare, “Nou remèsye Gouvènè Cuomo 
paske li fè envestisman sa yo pou asire ke enfrastrikti wout yo nan Konte Suffolk 
ansekirite pou otomobilis yo.   Rekonstwi wout sa yo pandan lè ki gen mwens vwayaj ap 
diminye enpak sou rezidan yo nan Konte Suffolk.” 
 
Egzekitif Konte Nassau Edward P. Mangano te deklare, “Mwen remèsye Gouvènè 
Cuomo pou angajman l nan restore wout nou yo nan eta anvan ivè a.  Pwojè re-asfaltaj 
sa yo ap asire ke wout nou yo pi ansekirite pou otomobilis yo.” 
 
Sipèvizè Vil Babylon Richard Schaffer te deklare, “Avèk ivè sevè a kap apwoche a, li 
enperatif ke gen reparasyon sou wout nou yo anvan kondisyon yo vin deteryorye.   
Mwen remèsye Gouvènè Cuomo paske li te wè ke Wout 231, yon gwo seksyon nan 
wout sa debouche nan vil nou an, ap jwenn reparasyon li bezwen.” 
 
Sipèvizè Vil Riverhead Sean M. Walters te deklare, “Mwen sèten rezidan ak vizitè 
nou yo kontan pou wè ke Depatman Transpòtasyon Eta New York te kòmanse traay 
sou wout 25A nan Wading River. Wout sa yo nan move kondisyon akoz dènye ivè grav 
ane pase a e mwen aplodi Gouvènè Cuomo paske li te fè envestisman sa a nan vil nou 
an.”  
 
Sipèvizè Vil North Hempstead Judi Bosworth te deklare, “Asire ke wout yo nan vil 
nou an toujou ap re-asfalte gen yon gwo enpòtans pou kenbe kondisyon kondwi yo 
ansekirite pou otomobilis yo.  Mwen remèsye Gouvènè Cuomo paske li te angaje 
reosus pou asfalte wout esansyèl sa yo nan vil la anvan yon lòt move ivè kòmanse.” 
 
Sipèviè Vil Oyster Bay John Venditto te deklare, “Amelyorasyon wout sa yo enpòtan 
pou sekirite otomobilis yo, ap yon renovasyon estetik e lap apresye grandman pa 
rezidan yo nan vil nou an.  Vil nou an te kenbe pandan lontan enpòtans pou fè 

envestisman enpòtan nan enfrastrikti l pou garanti vyabilite alontèm.  Envestisman Eta 
New York nan wout nou yo ap amelyore efò yo ki ankou pou amelyore kalite lavi pou 
rezidan yo nan vil nou an.” 
 
Kontraktè konstriksyon an se Intercounty Paving Associates of Westbury, Konte 
Nassau. Travay la prevwa pou l fini nan fen 2016.  
 
Inisyativ Gouvènè Cuomo “Drivers First”, te enplemante nan 2012, priyorize 
konvenyans otomobilis yo epi asire ke pa gen anpil deranjman pou chofè yo nan pwojè 
otowout ak pon yo nan eta.  
 
N ap fè pasaje otomobil yo sonje kontravasyon double pou eksè vitès nan zòn travay. 
Annakò avèk Lwa 2005 sou Sekirite Zòn Travay, kondanasyon pou de oswa plis 
vyolasyon eksè vitès nan yon zòn travay kapab lakòz yo retire lisans chofè yon moun. 
 
Pou jwenn enfòmasyon sou vwayaj nan tan reyèl, rele 511, vizite www.511NY.org, 
oswa konekte sou nouvo sit mobil la nan  http://m.511ny.org/. 
 
Swiv New York State DOT sou Twitter: @NYSDOT oswa @NYSDOTLI. Jwenn nou nan 
Facebook nan www.facebook.com/NYSDOT. 

